
non prevista. A falta de preguntas de reserva non constitúe, por si soa, 
causa de nulidade dos artigos 47 ou 48 da Lei 39/2015.

A base 9.ª fixa para o primeiro exercicio unha cualificación entre 0 e 12 
puntos. Anuladas dúas das doce preguntas, quedaron dez preguntas válidas. 
Para conservar  a escala máxima prevista nas  bases e aplicar un criterio 
idéntico a todos os aspirantes, cada resposta correcta valorouse en 1,20 
puntos (12 puntos divididos entre 10 preguntas válidas),  mentres que as 
respostas incorrectas ou non contestadas puntuaron 0. O prorrateo é unha 
operación aritmética uniforme, non altera o modelo oficial  das respostas 
correctas  e  non  favorece  ou  prexudica  singularmente  ningunha  persoa. 
Considérase  así  atendida  a  solicitude  de  explicación  do  cálculo  e 
desestímanse as restantes pretensións.

III. Alegacións de D. Amadeo Bóveda López

1.- Motivación da rectificación e cualificación correcta

O aspirante impugna a rectificación que reduciu a súa nota de 8,40 a 7,20 
puntos, solicita unha revisión presencial e sostén que podería existir unha 
modificación  do  criterio  técnico.  Examinadas  novamente  a  súa  folla  de 
respostas  e  o  modelo  oficial  publicado,  compróbase  que  a  primeira 
cualificación  se  debeu  a  un  erro  material  de  reconto:  contabilizáronse 
inicialmente sete respostas correctas cando a confrontación directa amosa 
seis.

Pregunta Resposta marcada Modelo oficial Resultado

1 A B Incorrecta

2 B B Correcta

3 - Anulada Non computa

4 C A Incorrecta

5 C C Correcta

6 B D Incorrecta

7 B B Correcta

8 A B Incorrecta

9 C C Correcta

10 - Anulada Non computa

11 C C Correcta

12 C C Correcta

Total: 6 respostas correctas × 1,20 puntos = 7,20 puntos

A rectificación encaixa no artigo 109.2 da Lei 39/2015, que permite corrixir 
en  calquera  momento,  de  oficio  ou  por  instancia  de  parte,  os  erros 
materiais,  de  feito  ou  aritméticos.  O  erro  é  patente  e  verificable 
exclusivamente cos documentos do expediente: non se modificou o modelo 
de respostas, non se substituíu unha valoración técnica por outra e non se 

Concello do Porriño

